
Ta’iala 2:

Fa’aaogāina saogalemu 
o feso’ota’iga televavave

Manatu fa’aopoopo mo le saogalemu
Ina ia faʻaaogā pea ma le saogalemu feso’ota’iga 
televavave, e tatau ona e manatua manatu 
fa’aopoopo nei:
•	 Siaki vaega ua fa’atulaga e puipuia mea 

fa’alilolilo mo au itulau uma o lo’o fa’aaogāina 
i luga o le initaneti, e aofia ai itulau o lo’o 
fa’aaogāina e lau fanau. O nisi taimi o le 
fa’afouga o software e mafai ai ona suia vaega 
ua fa’atulaga e puipuia mea fa’alilolilo, ma atili ai 
ona iloa e le lautele fa’amatalaga e patino ia te 
oe, e tatau la ona e fai ma siaki so’o na vaega.

•	 Fa’aeteete po’o ai au uō, ma o ai o lo’o 
e taliaina o se uō i luga o le initaneti, ma 
fa’amatalaga e te fa’asoaina ia i latou.

•	 Fai ni a oe lava tulafono e fa’atatau i mea 
e te tu’uina i luga. Aua e te tu’ua i luga ou 
fa’amaumauga totino po’o ni fa’amatalaga e 
maitauliagofie ai oe pe iloa ai le mea o lo’o e nofo 
ai – o nei fa’amatalaga e ono lamatia ai oe pe 
fa’aaogāina e fa’asagatau atu ai ia te oe po’o lou 
aiga, aemaise i ni mataupu tau fa’amasinoga.

•	 Tapē uma auaunaga e fa’ailoa ai nofoaga o 
lo’o iai i au itulau uma i luga o le initaneti.

•	 Aua e te check-in pe tag oe po’o lau fanau. 
Talosaga i au uō ma aiga e aua ne’i tag oe pe 
check in fo’i oe. E mafai ona e fetu’una’ia vaega 
ua fa’atulaga i lau itulau ina ia taofia ai isi tagata 
mai le siakiina o oe pe tag oe e aunoa ma lau 
fa’atagana.

Ua iai ni uiga sauā ua faia ia te oe oe i luga 
o le initaneti?
O le fa’asoesā po’o le sauāina o se tasi i luga o 
le initaneti e mafai ona matuā fa’atigā loto, e tusa 
pe e te iloa le tagata pe leai. O nisi tagata e pau 
le mafua’aga latou te faia ai nei mea o le fia mālie. 
O nisi tagata e matuā lē lagolago i ou manatu ona 
latou osofa’i lea o oe i le taumafai e taofi le fa’aali o 
ou manatu, fa’amasiasi pe fa’asala oe.

A o iai le aiā tatau o tagata uma i o latou manatu, 
e leai se aiā a se tasi e osofa’i ai, fa’asoesa pe 
fa’amata’u se tasi tagata.

Afai o e fesaga’i ma nei ituaiga sauāga i luga o le 
initaneti:
•	 Taumafai e aua e te tali atu i sauāga i luga o 

le initaneti. E lē faʻalogo mai le tagata sauā ia te 
oe ma latou te ono faʻateleina auala o loʻo latou 
faʻaaogāina e taumafai ai e pulea oe.

•	 Fa’amaumau ma teu uma fa’amaoniga o 
sauāga i screenshots, pe pu’e se ata i lau 
telefoni, pe afai e saogalemu ona fai ai.  
Teu uma fa’amaoniga i se nofoaga lilo ma 
saogalemu pe lafo i se uō na te teuina ma le 
saogalemu.

O feso’ota’iga televavave o se auala tāua ma lauiloa 
e maua ai pea feso’ota’iga ma aiga ma uo. O se auala 
mo oe ina ia maua le fesoasoani ma nofo feso’ota’i 
ai ma tagata e te talitonuina ma o lo’o lagolago ia te 
oe. Peita’i, e mafai fo’i ona fa’aaogāsese e lau pa’aga 
o lo’o iai nei po’o se pa’aga muamua ina ia sauāina, 
fa’amāina ma puleaina oe.

•	 Lipoti sauāga i le auaunaga a le upega o 
fa’amatalaga na tu’u ai i luga fa’amatalaga. 
O auaunaga o feso’ota’iga televavave e 
mana’omia ina ia aveese mataupu taufa’amata’u 
i luga o le initaneti. O le tele o auaunaga tau 
feso’ota’iga televavave o le a iai le itulau o le 
Help (Fesoasoani) po’o le Report (Lipoti) i luga 
o le latou upega tafa’ilagi.

•	 Poloka le tagata o lo’o tu’u i luga sauāga 
pe a mafai. O le auala lenā e te lē toe va’ai 
ai ia latou tala ma o le a lē mafai ona latou 
feso’ota’i atu ia te oe.

•	 Talanoa i se uō talitonuina e uiga i mea o lo’o 
tutupu ia te oe. E lelei le fa’asoa o ou popolega 
ia i latou e alolofa ia te oe. E lē tatau ona e 
feagai ma nei tulaga na o oe pe nanā lilo.

Na e feagai ma ni sauāga i luga o 
tekonolosi mai lau pa’aga o lo’o iai  
nei po’o sau pa’aga muamua?
Manatua! E sili atu lava lou malamalama i lou 
tulaga. Ia mulimuli na o vaega e te iloa ma le 
mautinoa o le a e saogalemu ai.

Afai o lo’o sauāina oe e lau pa’aga o lo’o iai i le 
taimi nei po’o se pa’aga muamua e ala i auala 
fa’atekonolosi:
•	 Tapē uma auaunaga e fa’ailoa ai nofoaga i au 

masini uma o lo’o fa’aaogāina ma siaki vaega 
ua fa’atulaga e puipuia mea fa’alilolilo o au itulau 
uma i luga o feso’ota’iga televavave. Ia faia fo’i 
lea i masini ma itulau uma o lo’o fa’aaogāina e 
lau fanau.

•	 Fa’aitiitia le faiga o fa’amatalaga i luga se’ia 
e lagona ua saogalemu atu. Afai e te manatu 
o le lē tu’uina i luga o ni fa’amatalaga o le a 
masalosalo ai le tagata lea e sauā, ona fa’aauau 
pea lea o au fa’amatalaga tu’u i luga e pei ona 
masani ai ae aua ne’i fa’ailoaina le mea o lo’o e 
iai po’o se isi mea e ono fa’aosofia ai latou.

•	 Aua ne’i tu’ua i luga ni ata po’o ni vitio e 
fa’ailoa ai lou nofoaga po’o le nofoaga o lau 
fanau. E ono iloa e tagata sauā au gaioiga 
masani o le aso ma fa’aaogāina e mulimuli  
ai ia te oe.

•	 Talanoa i lau fanau e uiga i le tāua o le lē 
fa’ailoa atu o fa’amatalaga o le mea o nonofo ai i 
luga o le initaneti. Ia aofia i latou i fa’atalanoaga 
e uiga i auala e nofo saogalemu ai ina ia mafai 
ona saogalemu fo’i latou i luga o le initaneti.

•	 Fa’afeso’ota’i vave leoleo pe a iai ni 
ta’ufa’amata’u tu’usa’o atu ia te oe po’o lau 
fanau.

•	 Fa’amaumau ma teu uma fa’amaoniga o 
sauāga i screenshots, pe pu’e se ata i lau 
telefoni. Teu uma fa’amaoniga i se nofoaga 
lilo ma saogalemu pe lafo i se uō na te teuina 
ma le saogalemu.

Saili se fesoasoani
Manatua! O sauāga e auala i faiga fa’atekonolosi 
e lē LELEI ma e le’i mafua iā te oe. O lo’o maua le 
fesoasoani.

Afai o e lagona e te lē o saogalemu, fa’afeso’ota’i 
vave leoleo ma auaunaga o fa’alavelave fa’afuase’i 
i le vili o 0 e Tolu (000)

Afai e lē mafai ona e tautala fa’a-Peretania, vili 
0 e Tolu (000) mai se telefoni fale ma fesili mo le 
‘Police’, ‘Fire’, po’o le ‘Ambulance’. E te feso’ota’i 
loa ona e fa’atali pea lea i luga o le laina ma o le a 
fa’atulagaina se fa’amatalaupu mo oe.

Afai e lē o se fa’alavelave fa’afuase’i, e tatau ona vili 
po’o lou alu sa’o i le ofisa o leoleo i le tou vaipanoa.

Mo nisi fesoasoani, feso’ota’i le 1800RESPECT mai 
se telefoni po’o se masini saogalemu i se taimi vave: 
1800 737 732 
1800respect.org.au

E ofo atu e le 1800RESPECT mo le 24 itula, e leai 
se totogi, fuafuaga fa’alilolilo mo le saogalemu, 
faufautua ma lagolago mo ituaiga uma o sauāga, 
e aofia ai sauāga i aiga ma sauāga tau feusua’iga. 
E mafai fo’i ona latou feso’ota’i atu oe i isi auaunaga 
i totonu o le nofoaga o lo’o iai i le tou vaipanoa. 
Alu i le 1800respect.org.au/languages/ mo nisi 
fa’amatalaga, fautuaga ma vitio i isi gagana.

Mo nisi fa’amatalaga alu i le esafety.gov.au/women


